
EAJ-EA-ETA harremanak ¢

Marko berri bat lortzeko lanean
Jarraituko duela esan du EAJk

EAk «elkarrizketan oinarritutako irtenbidearen» aldeko apustua berretsi du

B FASE bat itxi» dela onartu zuen
atzo Euzkadi Buru Batzarreko lehen-
dakari Xabier Arzalluzek, baina EAJk
marko berri bat lortzeko lanean
jarraituko duela azaldu zuen, eguno-
tan Gara egunkariak argitaratu
dituen ETAren agiri batzuei buruz
azalpenak emateko egindako agerral-
dian. Gainera, ETAk argitaratu ez

» Xabier Arzalluz: «fase bat itxi da, baina beste
batzuk etorriko dira»

» Gorka Knorr: «Bere inguruan jasotako kritikei
aurre egiten saiatu da ETA»

» Rodolfo Ares: «lenhendakaria ezin da isilik
geratu, ezinbestekoa da azalpenak ematea»

» Jaime Mayor Oreja: «Azken bi urteetako
errealitateak akordioa bazegoela baieztatzen du»

duen agiri bat erakutsi zuen. EAJren
eta EAren «labardurei» ezetza ematen
zien ETAKk agiri horretan. EAk ere hitz
egin zuen atzo agiri horiei buruz.
Gorka Knorren arabera, bere ingu-
ruan jaso dituen kritikei aurre egiten
saiatu da ETA. EAk, halaber, «lkarriz-
ketan oinarritutako irtenbidearen»
aldeko apustua berretsi zuen. ¢ 6-9

JOXE LACALLE

Anaitasun besarkada lrufean

M ARGAZKIAN ikusten den modura besarkatu ziren atzo Irufie-
an Bernardo Atxaga eta Pablo Antofiana idazleak, Irufieko Biur-
dana ikastetxeak antolatutako Atxagaren Obabakoak liburuaren
jendaurreko irakurraldian. Anaitasun sinbolikotzat jo zuen be-

Kontseiluak euskararen
aldeko konpromisoak
sarltzeko ziurtagiria sortu du

W GIZARTE eragileek kalitate zigilu gisa erabili
ahal izango dute Kontseiluak kudeatuko duen
Bai Euskarari ziurtagiriaren ikurra. Atzo aur-
keztu zuten lehen aldiz. « 13

Estrasburgoko txosten batek
finantzatzeko arazoak ikusten
dizkio ‘Euskal Y’-ari

W Europako legebiltzarkideek gaur bozkatuko
dute Garraio Batzordearen urteroko txostena

sarkada Atxagak, Antofianak obra guztia gaztelaniaz idatzi arren
idazle euskaldun baten obra irakurtzera joan zelako. Bide batez,

Sanz lehendakariak euskararen aurka esandakoei aurre egiteko

moduko ekimena izan zen asteasuarrarentzat atzokoa. * 44

«Ai gure Jainkoa! Bat eta bera nahikoa!»

Teresa Gaztaiiaga

¢« DOKTOREA o

«Elikadura oso
kontuan
hartzekoa da»

Elikadura: janaria eta ariketa
hitzaldia emango du gaur

Estadio aretoan, Gasteizen,
arratsaldeko 20:00etan.

B Zertaz
hitzaldia?

Gehienbat kirol bat egite-
rakoan osasun ona eduki-
tzeko beharrezkoa den eli-
kadura izango da hizpide;
kirol hori izan daiteke bai
egoera fisiko egokian
jarraitzeko bai txapelkete-
tan parte hartzeko, baina
edozein dela ariketa, dieta
orekatu batean oinarritu
behar dugu, hau da, gor-
putzari behar dituen eli-
kagaiak eman behar diz-
kiogu osasuntsu jarraitze-
ko.

B Gaur egun ezjakintasu-
na dago elikaduraren
alorrean?

Bai, gehienbat zenbait
aldizkaritatik datozen
informazioak direla eta.
Kirol aldizkari berezitu
batzuek kontsumoa dute
helburu, eta askotan
behar ez diren hainbat
edari eta elikagai saltzen
dituzte, eta askok,erosten
dute, beharrezkoa duten
aztertu ere egin gabe.

B Zeintzuk dira kasurik
ohikoenak?

Proteina, bitamina edo mi-
neralak gehiegi hartzen di-
ra, norberaren beharrei
kasurik egin gabe. Horre-
lako egoerak gertatzen di-
ra etekinak handitu nahi
direnean, edo kirolari fa-
matu baten eredua jarrai-
tu nahi denean. Hala ere,
elikadura oso kontuan
hartzeko zerbait da, ez bai-
ta komenigarria behar ez
dugun zerbait kopuru
handietan hartzea.

Jon Rejado
GASTEIZ

izango da

...hizpideak

Ziurtagiria konpromisoak hartu
eta betetzen dituztenentzat

B Quebecen, Hizkuntza-
ren Kartaren arauak
betetzen dituzten enpre-
sei —edo betetze bidean
direla erakusten dute-
nei— ziurtagiri bat ema-
ten die bertako Gober-
nuak; hizkuntz ziurtagi-
ririk ez dutenek, esate
baterako, ez dute Que-
beceko Administrazio
Publikoaren enpresekin
merkataritza harrema-
nik izaterik. Jakina da
Quebeceko hizkuntza
errealitatetik urrun dela
Euskal Herria. Eta,
beraz, oso urruti gaudela
han frantsesa sustatze-
ko hartzen diren neu-

rriak hemen euskararen
alde hartzetik.

Kontseiluak atzo aur-
keztu zuen Bai Euskara-
ri Ziurtagiria ere urruti
dago inor ezertera behar-
tzetik. Behartu barik,
saritu egiten du, eta sus-
tatu.

Norbere esparruan
hizkuntz normalizaziora-
ko bidean pauso eragin-
korrak emateko konpro-
misoa hartu dutenak
sarituko dira Ziurtagiria-
rekin, eta, hauek sari-
tuz, konpromisoak hartu
ez dituztenak normaliza-
zioaren bidean sartzera
sustatu.

Inbertsioak
argindarrean

B Sektore elektrikoaren
liberalizazioaren ildotik
milaka milioi pezetako
inbertsioak iragarri dira
han eta hemen, sektore
garrantzitsu horren ga-
rrantziaz jabeturik. Gas-
teizko Gobernuaren hel-
buruetako bat arlo elek-
trikoan autohornikuntza
lortzea da, eta horretara-
ko hasi da inbertsioak
eta epeak zehazten. Ingu-
rugiroa ere kontuan izan
beharko da, izan ere, li-
nea elektrikoen kutsadu-
ra nabaria baita. Arazo
horren irtenbidea ener-
gia gutxiago kontsumi-
tzetik iritsi daiteke.

Euroligara
pausoa

W Partidu garrantzitsua
du gaur Gasteizko Tau tal-
deak, Euroligan urrats
handia egiteko aukera bai-
tu. Irabazten badu, fina-
lerdietara sailkatuko da,
eta Unicajak gauza bera
egiten badu Bartzelonare-
kin, Tauk Unicaja izango
du kontrario, eta, jakina,
teorian errazago izango du
finaleko txartela. ACBko bi
lehenek baino ez dute jo-
katuko hurrengo denbo-
raldian Euroligan, Lauko
Finala Gasteizen jokatuko
den denboraldian.

Mugabe, kanpainan

B Zimbaweko Legebiltza-
rrerako hauteskundeen
kanpainari begira Zimba-
weko Batasun Nazional
Afrikarra (ZANU) bere
alderdiaren programa
aurkeztu zuen atzo
Robert Mugabe lehenda-
kariak. Espero zen beza-
la, zurien etxaldeen oku-
pazioen auzia izango da
kanpainaren ardatza.
Mugabek argi eta garbi
utzi du gaiak herrialdea-
ren geroarentzat duen
garrantzia. Xede hori
gogoan aukeratu du bere
alderdiaren leloa: Lurra

ekonomia da; ekonomia
lurra da.

Zimbaweko lehendaka-
ria zorrotz mintzatu da
okupazioak gaitzetsi di-
tuztenen kontra: «Ez die-
zaiogun inori ere sinesten
utz gerra beteranoei
etxaldeetatik irteteko
esango diegunik». Bere
ustez, zurien hamabi mi-
lioi hektareen erdiak be-
har dituzte beltzek. Zim-
bawe kinka larrian dago
egun, eta, bozak direla
medio, egoera larriagotu-
ko den beldurra hedatu
da bertan.

E

.00 Seiko urrea &

TAk, Gara egunka-
riaren bitartez argi-
tara eman dituen
dokumentuetan, EAJ eta
EArekin izandako bileren be-

rri eman du. Norberari dago-
kio testu horiek guztiek du-

ten sinesgarritasuna neur-
tzea. Bere jokaera histo-
rikoari begira, ordea, ETAk
egiarekiko joera nabarmena
izan du. Egia gordina. Alta,
interpretazio eta hausnarke-
ta tarteak egonik, erakunde
armatuaren ikuspegitik ida- b)
tzitako testuak direla aintzat

hartu behar dugu.

Bertan erraten direnen
artean badira azpimarratze-

ko hiru puntu:

a) 1977an izandako auke-
ra historikoari buruz ETAk
egiten duen hausnarketa.
Ikuspegi abertzaletik egin

daitekeen irakurke-
tarik garbiena eta
koherenteena. Hu-
ra errepikatu ez da-
din agertzen duen
irmo- tasun txalo-
garria.

Egun eta

P
biharko (ez etziko), ETAk
aurkezten duen erakundetze
eta instituzionalizazio egi-
tasmoa. Adjektibo aunitz
erabili dituzte EAJk eta EAk
bide hori deskribatzeko: uto-
pikoa, errealitatetik at dago-

ena... Baina bertze inork ez
du aurkeztu hura bezalako

e GAIZKA ARANGUREN e

Jokaldi gordina

o r»v|

katzaileena da.

LUIS FERNANDEZ « Athleti-
ceko entrenatzailea
denboraldiaren balo-
razioa egiten hasi da.
Fernandez penatuta
dago bere taldeak
aukera paregabea gal-
du duelako «denboraldian gauza
handiak egiteko».

ASIER ALTUNA « Film luze
bat egiteko gidoia
idazten ari da Telmo
1 Esnalekin batera.
| Txotx lanaren zuzen-
dariak estropaden
1 inguruko gidoia pres-
tatzen ari dira.

FELIX INURRATEGI « Etxe-
rako bidea hartu dute
] anaia mendizaleek.

o eguraldi eskasak atze-
ra eginarazi die. «Gure
lepoa arriskuan jar-
tzea ez da gure estiloa», adierazi du
Felix Iflurrategik.

2- ﬂﬂﬂ gerrillari txetxeniar hil
direla errusiarren erasoa hasi zene-
tik adierazi du Aslan Maskhadov
Txetxeniako presidenteak. Vladimir
Putin Errusiako presidentearekin
bildu nahi duela berretsi du.

...atlierazpena

«Bere burua kontrolatzen duen
ero baten antzekoa naiz»
L]
Atom Egoyan
Zinema zuzendaria

proposamen zeha-
tzik. Horrek ez du
erran nahi ETArena
baliogarria denik,
hain zuzen ere, egi-
ten zaizkion kriti-
kak aintzat hartuta.
Baina horren aitzi-
nean dagoen bide bakarra
orain arte urratutako auto-
nomismo baskongadista ba-
natzaile eta lapurra baldin
bada, orduan, ETAren pro-
posamena abertzale batek
goza dezakeen laztanik kili-

c) Ulergaitza da, EAJk

dioen bezala, 1998Kko bilere-
tan EHk esku hartu ez izana.
ETAKk bere irudi politikoa in-
dartu du eta EHrena ahuldu.
Argitara emandako doku-
mentu hauen ondorioz, badi-
rudi, ETAk bere gain hartu
nahi duela Ezker Abertzalea-
ren ordezkaritza politiko go-
rena une erabakiorretan; eta
ez dirudi horrek mesede
handia eginen dionik EHri.

FEgoera zailean paratu di-
tu ETAk EAJ eta EA. Baina
egoera zailean, bereziki, es-
painiako botere eta komuni-
kabideen aitzinean. Hautua
behin betikoz egin dezaten
diseinatutako jokaldia dela
ematen du. Jokaldi gordina.
Erakunde armatua ez da gal-
tzen ohi politikaren protoko-
loetan. Zorionez ala zoritxa-
rrez?

Ez naiz manifestaziora joan

i milagarren urteko maia-
B tzaren bata heltzean, urte-

ro bezala, giro berezia su-
matu ohi da airean, eta langileek
beren erreibindikazioak bozgorai-
luz aldarrikatzeko premia sentitu
ohi dute, horixe baita manifestatze-
ko egun ofiziala. Dena dela, neure
burua behargin langiletzat —alfe-
rra ez naiz behintzat, hori ez!—
daukadan arren, ez naiz manifesta-
zio ofizialera atera. Nolanahi dela,
ez nuen ezer egin gabe gelditu nahi,
eta pentsatu dut ene mobilizatzeko
modua, mobilizazio horri buruzko
gogoeta txiki bat egitea izan zitekee-
la.

Egia esanda, gogorik ez neukan
sindikatuen gidaritzapean mani-
festatzeko urteko gainerako egune-
tan, goizeko zortzietatik arratsalde-
ko bost eta erdietara bitartean,
pankarta baten atzean unibertsita-
teko ateetan manifestatzen naizen
honek. Urteak dituen lanegun guz-
tietan, han gaude, pankarta atze-
an, sindikatuek gure aldeko mani-
festazio aldarrikatzailerik egingo ez
dutela jakinik. Zortzi urte badara-
matzagu behintzat, horrelakorik
entzun gabe, egunez egun manifes-
tatuz; eta han irauteko asmoa du-
gu, egunen batean sindikatuek ere
gure aldarrikapen hori
—eta unibertsitateko Iurrean kon-
denatuak diren langile pobreek (ez
tristeek) dituzten aldarrikapenak—
entzun, bereganatu eta guztiok zu-
tik jarriko garelakoan eskuz esku.

Izan ere, unibertsitatean badira
zutik jartzeko motiboak aski, bo-
rrokan nekez elkarganatu arren.
Eta guk borroka horretan elkarga-
natu nahi genuke, batzuk barrutik
dihardutela, gu geu kanpotik ekin
eta ekin egiteko prest gaudela.

Motiboak badaudela diot; hona
hemen batzuk. Lehenik eta behin,

e J.R. ETXEBARRIA e

[EHUTIK KALERATUTAKO IRAKASLEA]

Irakaslego Propioa eraiki beharra,
Euskal Herriari zor zaion irudi be-
rria alegia. Eta horretarako bidean
goazela, konpondu beharreko ara-
zo sindikal konkretuak: gaur egun
unibertsitateko irakasle askok eta
askok jasaten duten diskrimina-
zioa, neurriz kanpoko behin-behi-
nekotasuna, bigarren mailako ira-
kasle-izatea, eta baldintza ez-dui-
netan lan egin beharra (erabat
diskriminatorioak diren kontratu
partzialak, adibidez). Zer borroka
eramaten ari da arazo larri horiek
konpontzeko?

Baina ez dut hori uste borroka-
tzeko gai bakarra denik. Prentsa
eta aldizkarietatik enteratu gare-
nez, arazo larriak dira Euskal He-
rriko unibertsitate publikoetan. Zer
esan euskarak UPNAn pairatzen
duen tratuaz, eta horrek langile
euskaldunengan ere eragin zuzen
duen politika deuseztatzaileaz? Zer
esan, adibidez, UPVko masterren
inguruko korrupzioa dela-eta ager-
tu diren informazioez? Horretaz,
prentsan irakurrita dakigunez,
errektore berriak erabakia hartu
du departamentu bateko kontuak
blokeatzeko, eta bertako kontrola
zuzen-zuzenean hartzeko. Dena
den, ez dugu ikusi sindikatuen mo-
bilizaziorik gauzak benetan argitze-
ko; eta gauzak laster batean isildu
dira, laissez faire, laissez passer
esaldi famatuaren antzera, mun-
dua berez doala sinetsita-edo.

Beste arazo bat aipatuz, mobili-
zazio-ezari dagokionez, azken bola-
dan niretzat bereziki mingarria
suertatu dena, Protecsa-ren arazo-
aren inguruko isiltasun ia erabate-
koa izan da. Gauza ezaguna da, sa-
laketa judiziala ere egin dela, UPVn
Protecsa espioitza-sare modura ibi-
li izanagatik. Salaketaren muina,
unibertsitate barnean pintxazo te-

lefonikoak egitea, areto nagusira
talde abertzaleek antolatutako ba-
tzarretara joandakoen autoetako
matrikulen-zerrendak estatuko se-
gurtasun-taldeei pasatzea, gazteei
jipoiak ematea, zinpeko guardiak
ikasgela eta klaustroaren barneko
infiltrazioan aritzea, eta antzeko
mailako ekintzak izan dira. Nik or-
dea, ez dut unibertsitateko sindika-
tuek organizaturiko inolako mobili-
zaziorik ikusi. Non gelditzen da
behinola antolatutako errepresioa-
ren aurkako plataforma, zeinean
sindikatuak ere bazeuden, Protec-
sa-ren gehiegikeriei aurre egiteko?
Zer neurri berezi hartu du errekto-
retza-taldeak horrelakorik gerta ez
dadin? Kontrolpean hartu al du? Ez
al da harrigarria ia erabateko isilta-
sun hori? Non daude sindikatuak?

Unibertsitateko langilea naiz,
duela zortzi urte kaleratua. Eta
unibertsitatean kondenatua izan
naizen aldetik, horietan guztietan
motiboak ikusten ditut zutik jartze-
ko, elkarganatzeko, albistea emate-
ko, eta oro gudura abiatuz, gauzak
justiziarako bidean jartzeko, bihar
izan dadin justizia gizonaren adin.

Ez! Ez naiz manifestaziora joan,
ene borondatez. Baina manifestatu
egin naiz, eta borrokatzen segitzeko
asmo tinkoa adierazi nahi izan dut
artikulu honen bidez. Nahi nuke
sindikatuek artikulu honetako kez-
kei —eta aipatu ez ditudan beste
askori— buruzko gogoetarik egingo
balute, eta behingoz arazo horiei
konponbidea bilatzen lagunduko
balute. Desiatzen bainago «gerta-
tuak ez du ardura, jende esklaboa
jaiki» esateko. Baina horretarako,
gauzak justizian konpondu behar
dira. Bitartean, bego hor galdera.
Guk eutsiko diogu geureari. Ziur
gaude: Aldaketak datoz mundura,
nor den herriak badaki.

000 ANA URKIZA

Fenomeno berria

Azken egunotako fenomeno be-
rria T5 telebista kateko El Gran
Hermano da; ikus-entzulegoa-
ren azterketak egiten dituz-
ten adituen ustetan, 2000.
urteko iraultza telebisiboa.
Nik ezin dut inolako iritzirik
eman, oraindik ez dudalako ai-
patu programa ikusi; eta orain-
dik, morboari ez diodalako neure
baitangoan leku egin dezan utzi.

Kalean entzun nituen lehenengoz honen ingu-
rukoak: ezagun batek, ea programa berria ikusi
nuen galdetu zidanean. Galdetu zidanak ere ez
zekien zertaz zihoan, baina jadanik, modan ego-
teko premia bizian jakin behar zen zerbaiti buruz
zebilela antzeman zitekeen, ez dakigula aitortze-
ak sortzen duen halako urduritasun kutsagarri
bat antzematen baitzen bere hitzetan. Eta gero,
senarra etxeratu zenean, lanean eguna nola joan
zitzaion galdetu nionean, «ondo» esan eta, «ba al
dakizu? T5 katean programa berri bat hasi omen
da, egunean hiru aldiz konektatzen dutena... se-
kulakoa izan behar duenal», gaineratu zuenean.

Izurritea hedatua zen.

Hurrengo egunotan, egunkariek, giza portaera
eta giza harremanen nondik norakoak aztertzeko
programa bikaina dela azpimarratu dute. Eta ni,
ez nago batere ados. Aipatu programaren eragile
nagusia morboa dela iruditzen zait, eta horreta-
rako darabilen bidea, ikus-entzulegoa voyeur bi-
lakatzea. Ez diot bestelako eduki ekarpenik an-
tzematen.

Espazio itxi batean sartutako gizakiaren kon-
portamenduaren berri jakin nahi duenak, ba-
dauka nahikoa idatzita, literaturaren, mitologia-
ren eta historiaren orrialdeetan. Eta beraz, ez da
programaren balio edo ekarpen gutxienik orijina-
la, tankera horretako egoerak erakustea. Ikus-
puntuari dagokionean ere, gogora dezagun, La
ventana indiscreta filmea estreinatu zenean, vo-
yeur figuraren agerpena oso kritikatua izan zela,
ez etikotzat jotzearren.

Pentsa dezagun beraz, El Gran Hermano pro-
grama zein nolako hutsune edo premiak dituzten
pertsonei zuzendua dagoen, ez baita normala,
anonimoak zaizkigun pertsonen arteko gertaerek
guregan arreta piztea, morboa edo besteen bizi-
tzetan sartu nahi izate eroa ez bada behintzat, gu-
re jakinmina pizten duen piztitzarra.

MIKEL ELORZA

Kontraesanak

B Elkarrizketan, eztabaidan, teorian, guztiok
garasolidario, justizia-zale, berdin-zale, aska-
tasunaren defenditzaile... Baina hitzetatik
ekintzetara jotzeko orduan, praktikara igaro-
tzean, hitzek indarra galtzen dute. Denok
omen ditugun kontraesan balioaniztun horiek
sortzen dira. Barakaldoko salestarren eskolan
ez dituzte, gurasoek, hiru ikasle ijito onartu
nahi. Ez ijitoak direlako, noski; «gatazka-
tsuak» direlako. Jakina, ikasle ijito asko dau-
de eskolatuta, eta hau arazo oso partikularra
omen da. Baina pentsatzekoa da gurasoek
plante-rik egiten ez dieten ikasle «gatazkatsu»
asko ere egonen dela, ijitoak izan gabe. Ez dut
ezagutzen afera baina gurasoen arrazoia sus-
ma nezake: dkusiko genuke zuk zer egingo ze-
nukeen zure seme-alabei tokatuko balitzaie.
Balioak sekula praktikan eta gatazkan jarriak
ez izateko sortuko bagenitu bezala.

X

OHARRA: Ahalik eta iritzi gehienek izan dezaten tokia, ez da komeni makinazko 15 le-
rro baino luzeago idaztea gutun hauetan. Idatzi duenaren izena, telefonoa, helbidea
eta NAren zenbakia agertu beharko dira. Laburtu behar izanez gero, zuzendaritzak

bere esku du horretarako eskubidea. Erdaraz iristen diren gutunak ez dira argitaratuko.

» JONTXO o

Etorkinak

Nire lankideak ez zuen aukerarik txi-
kiena ere pasatzen uzten etorkinei
buruz gaizki esaka aritzeko: «Cacere-
flo hauek ez ditek hemen uzten ezta
txakur txiki bat ere!; irabazten duten
dena sakelean sartu eta bere jaiote-
rrira eramaten ditek bertan etxe bat
egiteko, bizitzaren azkenaldia beren
herrikideen artean emateko, eta
merke-xuhurrean, gai dituk, hiriko
beste muturreraino joateko —oinez
jakina— sagarrak diru bat merkeago
erosteko aukera baditek. Honela es-
kertzen ote ziotek bera eta bere fami-
liari abegi eman dion herriari?».

Nire lankideak azken Aste Santu
honetako oporrak Caceres probin-
tziako herrixka batean eman ditu:
«Ez zegoan pagotxa hau galtzerik;
pentsa ezak, 22 mila pezeta aste
osoa nekazari etxe batean pasatzea-
gatik!, ez al zaik merkea iruditzen?».
Abertzalea dela dio. Joseba Austin
Arzallus Muxika ¢ LEZO (GIPUZ-
KOA)

Tabua

Euskal Herrian lan, bizi eta jaio ere
egiten diren espainiar eta frantzia-
rrek burugogor segitzen dute espai-
niar eta frantziar izaten. Ez esatea
badago, baina horregatik ez da egia
tipiago. Integrazioa gezur hutsa
suertatu da, erabateko porrota. Ongi
da aukera bat eman izana. Baina,
aski da! Eta sentitzen dut, baina
Euskal Herrian bizi diren eta bere hi-
tza eta existentzia bera onartzen ez
duten espainiar eta frantziarrek argi
dago ez dutela eskubide kolektibo-
rik. Hau munduko edozein herri nor-
maletan ulertzen den gauza elemen-
tala da. Hemen badirudi jendeari pi-
ttin bat kostatzen ari zaiola ulertzen.

ﬂ

«Espainia ondo doa; baina norantza?»

Euskal eskuina (PNV), bere konple-
xu nazionala delaeta, eta euskal ez-
kerra (HB), bere konplexu soziala de-
laeta, ez dira esatera ausartzen. Ezin
daitekeena egin zera da: iragan hau-
teskundeetako emaitzak baloratze-
rakoan espainiar bozak ez direla
handitu esan, duela 20 urteko berak
direla eta hain lasai geratu, eta he-
men lan, bizi eta jaio ere egiten diren
guztiak euskaldun direla dioen dis-
kurtso absurduarekin segitu. Hona
bizitzera etorri zirenen seme-alabek,
hots hemen jaio direnak, espainiar
eta frantziar izaten segitzen badute,
nork ziurta diezaguke hauen semea-
labak berriz ere espainiar eta fran-
tziar izaten ez segitzea? Eta horrela,
500 urte barru Ipar Irlandan bezala
egongo gara. Agian ez da posible es-
painiar eta frantziarrak izan daitezen
ekiditea, baina jakinarazi behar die-
gu etorkizuneko Euskal Herrian ez
dutela eskubide kolektiborik izanen.

Gainera, gu baino mila aldiz arra-
zistago eta xenofobogo dira. Euskal-
dunak eta euskaldun den oro gorro-

MAXIMO / EL PAIS

tatu egiten dute. Eta Euskara argi
dago kaka zahar bat iruditzen zaiela.
Ez esatea badago, baina horregatik
ez da egia tipiago.

Integratu den jendearen kasu ze-
hatzak badira, eta benetan, ez dut
uste bere burua aipatutzat ere joko
dutenik artikulu honengatik.

Gauza bat emigrantea izatea da
eta beste oso diferente bat kolonoa.
Emigrante eta kolonoaren arteko di-
ferentzia oso erraza da. Emigranteak
emigratu duen herriko nazionalita-
tea hartu nahi due, eta kolonoak, al-
diz, emigratu duen herriko hiritarrak
haren nazionalitatea hartzea nahi
du. Emigranteak ahal duen guztia
egiten du emigratu duen herriko hiz-
kuntza eta kultura ikasteko. Kolono-
ak, ordea, ahal duen guztia egiten du
emigratu duen herriko hiritarrek ha-
ren hizkuntza eta kultura ikas deza-
ten. Adibide ilustratiboa ondoren-
goa. Kolonoak izan dira eta dira Inge-
lesak Irlandan. Eta emigranteak
Irlandesak Ingalaterran. Mikel En-
parantza  DONOSTIA

Asisko Urmeneta

o JARRAZKILARIA o

Euskal komikiak izan al du
historiarik? Edo gaur egungo
kontua da?

Andoni Oiarbide [Legorreta)

B LEHEN KOMIKI modernoa
Tauletac izenekoa duzu, Xakes Be-
lak zuzendurik XVI. mendean,
gaur egun osoki galdurik. Protoko-
mikiak, genierrakeenak ordea, ai-
se lehenagotik fabrikatzen omen
ziren: Ibn Habib arabiar kronika-
ren arau, Leireko fraideek fanzine
bat obratzen omen zuten XI. men-
dearen hasmentan, afixa plegaga-
rri eta oro! Ez dakigu argitalpen
haren izena, bai ordea Al Basqiya-
z idatzia zela, hau da, euskaraz.
Berrikiago, jeltzaleak bitartekoa-
ren balio didaktikoaz jabetu zirela,
«haurrak euskaraz irakur dezaten,
bortxatu egin behar zaie, baina ex-
tiki, oharkabean», zioen Kizkitzak
Txistu komiki aldizkarian. XX.
mendearen hastapenetakoak ar-
tista bikainak: Otermin, Gaztelu,
Santafe, J.M.A. eta oroz gain Zaba-
lo anai-arrebak: Txiki eta Nor Nai.
Eta Olariagak digu oraina mustu.

Maiatzaren 9tik aurrera
liiaki Perurena
© HARRIJASOTZAILEA

izango da Galdeiozu ataleko gonbidatua.
Bidali zure galderak ordurako.

" IDEIR BAT:
(/, PAPER GUZTIAK
BIRZ|KLATZEN

Nafarroa Garaian behar dugun
hizkuntz politika

istorikoki Nafarroak berezko
H hizkuntza bakarra izan du, eus-

kara, Lingua Navarrorum, ber-
tan duela 10.000 urte mintzatzen delarik.
Gaztelera XVI. mendetik aurrera hedatzen
da herrialde osora, Gaztelak Nafarroa Ga-
raia armen bitartez konkistatu ondoren.
Dena den, egungo errealitatea kontutan
hartuta, gaur gaztelera ere bertako hiz-
kuntzatzat har daiteke, nafar gehienen
hizkuntza bakarra baita.

Nafarroa Garaian, beraz, bertako bi hiz-
kuntza daudela esan beharko dugu aurre-
rantzean, bi hizkuntzak gure kultur onda-
re direlarik. Bi hizkuntzek hiztun ugari
dute eta, guztiok nafarrak garenez, denoi
dagozkigu hizkuntz eskubide berberak.
Demokraziak nafar guztioi hizkuntz esku-
bideak maila berean arautu behar dizkigu.
Ordenamendu juridikoak, hizkuntz esku-
bideei dagokienez, nafar guztioi aukera
berberak eman behar dizkigu. Fz da inola
ere onargarria nafar batek administrazioa-
rekiko harremanetan euskaraz atenditua
izateko eskubidea bermatua izan dezan
eta beste nafar batek, Nafarroako beste
herri batean bizi delako soilik, berme hori
ukatua izan dezan.

Are gehiago, bi hizkuntzak nafar guztion
kultur ondare gisa hartu behar baditugu,
botere publikoek, administrazioak alegia,
nafar guztiok bi hizkuntzak ongi menpera
ditzagun ahalegina egin beharra du. Inpo-
saketak ez dira onargarriak, sufrimendu
handia baitakarkie herritarrei. Horrega-
tik, administazio publikoaren jarduera bi
hizkuntza hauen ezaguera eta erabilera-
ren sustapen eta laguntza politikan oina-
rrituko da. Administrazioak herritar guz-
tiok ttikitatik gureak diren bi hizkuntzak
ongi ikas ditzagun arautu beharra du,
aberasgarriena nazioarteko beste hiruga-
rren hizkuntzaren bat ere ikastea delarik.
Aski frogatua dago biziaren lehen urtee-
tan, umetan alegia, haur batek hiru hiz-
kuntza oso erraz ikas ditzakeela. Bitarteko
eta pedagogia egokiak aplikatzea da horre-
tarako zeregin bakarra. Eta erantzukizun
hori administrazio publikoari dagokio be-
te-betean eta berari bakarrik.

Gauza jakina da batzuetan eskubide ez-
berdinen arteko txokea ematen dela eta
pertsonak kasu horietan ezin ditugula gu-
re eskubide guztiak bermatuta izan. De-
nok dugu lanpostu duin baterako eskubi-
dea, adibidez. Baina zer gertatzen da ad-
ministrazio publikoak edo ekimen
pribatuak denontzako nahikoa lanpostu-
rik eskaintzen ez dutenean? Bada, hauta-
keta prozesu bat aplikatu behar dela, bere
bitartez langile prestatuenak aukeratzen
direlarik. Hizkuntz eskubideei dagokiela-
rik, administrazioak Nafarroa Garaiko bi
hizkuntzak menperatzen dituzten langile-
ei eman beharko die lehentasuna, jendeak
hautatu duen bertako hizkuntzan atendi-
tua izateko duen eskubidea erabili ahal
dezan. Are gehiago, dagoeneko adminis-
trazio publikoan lanpostua eskuratua du-
ten langile elebakarrek, publikoa hautatu
duen bere hizkuntzan atenditu ahal izate-

e JOAN MARI BELOKI e

[EH-NAFARROAKO EUSKARA ARLOKO KOORDINATZAILEA]

ko helburuz, bertako bigarren hizkuntza
ikasteko prozesuan murgildu beharko lu-
kete, publikoa atenditzen den leihatiletan
aritu ahal izateko behinik behin.

Beste adibidea. Zer gertatzen da ospitale
eta osasun etxeetan? Bada, haur eta adin-
du asko medikuari bere gaitzaren sinto-
matologia ezin adieraziz aurkitzen dela,
medikuak ez diolako haren hizkuntzan
ulertzen. Kasu hau, gainera, gero eta
gehiago ematen ari da,
mediku gehienak (ia de-
nak) elebakarrak izanik
adin ttikietan gero eta
gehiago baitira medi-

€

diskriminazioak ezabatu behar dituztela
Administrazio guztiek.

e) Eleaniztasunaren balioa azpimarratu
behar dela.

f) Administrazio banaketa geografikoak
ez duela beren garapena oztopatu behar.

g) Maila guztietan egokiro irakatsita
izan behar dutela, haur hezkuntzan hasi
eta unibertsitatea bitartean.

h) Eremuko unibertsitateetan azterketa
eta ikerketa lanak ber-
matu egin behar direla.

i) Ez dakien eremuko jen-
de larriak ikas dezan
ahalegindu behar dela.

kuek ulertzen ez duten
beste hizkuntza baka-
rrik dakiten haurrak.
Hiru edo lau urteko
haurrek, adinagatik
soilik, ez dute bertako bi
hizkuntzak ongi men-
peratzeko betarik izan
oraindik. Baina badute
menperatzen duten hiz-

Demokraziak nafar
gehiengoaren nahia
aintzat hartu beharra
du. Beraz, euskara
eta gaztelera
normaltasunez
eskaini behar dira

j) Nazioarteko akordioak
lortzen saiatu beharra
dela.

k) Aurreko guztiaren
sustapena egiteko era-
kunde bereziak sortu be-
harrak direla.

Eta hori dena zergatik?
Bada, hizkuntza histori-
ko hauek Europako ohi-

kuntzan atendituak iza-

turak eta kultur ondarea

teko eskubidea. Beraz,

administrazioak medi-

ku elebidunak eskaintzeko beharra du,
sistema demokratiko bat eraiki nahi badu-
gu behintzat.

Nafarron borondate garbia

Nafarroan, herritarren gehiengoak berta-
ko bi hizkuntzak ikastearen aldeko hautu
garbia egin du, hurrengo ikasturterako
guraso gehienek beren seme-alabentzat
bide hori aukeratu dutelarik. Aurrematri-
kulazioaren garaian, gurasoen %67k eus-
kara eta gaztelera dituzten ereduak hauta-
tu dituzte. Nafar gizarteak elebitasunaren
aldeko apustua egin du. Oinarriak-ek ja-
sotako 50.000 sinadura horiek ere beste
hainbeste adierazten dute. Demokraziak
nafar gehiengoaren nahia aintzat hartu
beharra du. Beraz, euskara eta gaztelera
normaltasunez eskaini behar dira. Nola
ikasteko hala erabili ahal izateko orduan.
Haur Hezkuntzatik hasita Unibertsitatea
bitarte, ospitale eta osasun etxeetako zer-
bitzuetan, lantokietan, justiziaren admi-
nistrazioan, komunikabideetan... nafar
orori eman behar zaizkio bi aukerak ber-
dintasunez.

Hori bera da egun Europan eta Nazioar-
tean hizkuntz eskubideen inguruan onar-
tuta dauden bi dokumentu nagusiek alda-
rrikatzen dutena (Eurokarta, batetik, eta
UNESCOKk bere egin duen Deklarazio Uni-
bertsala, bestetik). Hona hemen, adibide
gisa, Europako Ministro Kontseiluaren
Batzordeak onartutako Eurokartak hiz-
kuntza historikoei dagokienez bere sarre-
ran dioena:

a) Helburua bizirik iraun dezaten dela.

b) Horretarako status juridiko egokia
izan behar dutela.

¢) Esparru publiko eta pribatu guztietan
erabiliak izan behar dutela, nahiz ahoz
nahiz idatziz.

d) Egun jasaten ari diren era guztietako

gordetzen eta garatzen

laguntzen dutelako. Eu-
ropar guztien ondare direlako. Eleanizta-
suna balio nabaria delako. Halaber, hiz-
kuntza historikoak sustatuz, Europa de-
mokratikoaren eraikuntza bultzatzen
delako. Arrazoiok Eurokartan daude jaso-
ak.

Talde Parlamentarioen erantzukizuna

Orain artean esandakoak nafar guztioi
geure hizkuntz eskubideak maila berean
ezagutu behar zaizkigula adierazten digu.
Ezin dezakegu ontzat eman hizkuntz es-
kubideen inguruan nafarron artean hain
diskriminazio handiak inposatzen dizki-
gun egungo sistema. Euskaldunok ezin
baitugu euskaraz bizi. Egungo egoera ez-
demokratikoa gainditzeko eta, beraz, Na-
farroa Garaian demokrazia eraikitzeko,
nafar guztion hizkuntz eskubideak aitor-
tuko dizkigun esparru juridiko berria sor-
tu beharra dugu. Horretarako, lehen urra-
tsa bertako bi hizkuntzen pareko ofizialta-
suna arautzea izanen da, horren ardura
Talde Parlamentarioei dagokielarik. Baina
Legebiltzarrean ez da halako aldaketarik
azkartzeko borondaterik. Indar politiko
nagusiak, interes politiko-ekonomikoak
direla medio, ez datoz bat herritarren bo-
rondatearekin. Foru Hobekuntzan bertan
(9.art.) paratzen dute euskarari oldartzeko
euskarri nagusia: gaztelera herrialde oso-
an izanen da ofiziala; euskara, gehienek
hitz egiten duten zonaldeetan soilik.
Hortik aurrera, euskararentzat dena da
traba eta oztopo. Foru Hobekuntzaren 9.
artikulua garatzen duen Vascuencearen
Legeak hiru zonaldetan puskatzen du he-
rrialdea, biztanleei beren hizkuntz eskubi-
deak bizi diren eskualdearen arabera
arautzen zaizkielarik. Nafarron arteko dis-
kriminazioa instituzioetatik bultzatzen da
eta Talde Parlamentarioei dagokie diskri-
minazio onartezin hori ezabatzea, denoi

JASONE OSORO

‘Big Brother’

metan arrain
gorria erosi
zidaten

gurasoek. Ontzia urez
bete genuen eta huraxe
bihurtu zen bere itsaso
bakarra, olaturik gabeko
ozeano mugatua.
Egunean hiru aldiz
ematen nion jaten,
barkiloaren antza zuten
koloretako pusketak
mara-mara botatzen
nituen ontzira, eta
arrainak berehala
zabaltzen zuen ahoa,
gosez bezala. Egun
batean, arrainari laguna
ekarri genion, bigarren
arrain gorria. Eta biek
ikasi zuten ur gozotan
igeri egiten, eremu estu
hartan nork bere txokoa
aurkitzen. Hirugarren
arraina erosi arte, eta
laugarrena. Orduan,
ontzi handiagoa ekarri
genuen etxera,
plastikozko belar eta irla
artifizialez osatua,
aurrekoaren aldean
paradisua, pentsatu
nuen. Baina Eden hartan
lau arrainek kumeak egin
zituzten eta dozena
erditik aurrera askotxo
ziren, gehiegi hazi zen
taldea. Noraezean ibiltzen
ziren, muturra beiraren
kontra joz,
gardentasunetik ihes
egin nahi balute bezala,
talka egiten zuten eta
begia hurreratzen
nuenerako, guztiak
neureganatzen nituen,
zerbaiten eske, arreta
bereganatu nahirik. Nire
begia handiegia zen haien
mundu txikiaren
aurrean, horregatik,
arrain-ontzia lagun bati
oparitu nion eta arrainak
banatu egin nituen.

Orain, telebista
bizileku hertsi bilakatu
da eta gurea dena
zelatatzen duen begi
erraldoia. «Colon potea
izan nahi dut, eta
telebistako iragarkietan
agertu», abesten zuen
Alaskak. Gizakion
miserien erakusleihoak
amarrua jarri digu, eta
guztiok harrapatu gaitu
sarean.



Egunkaria

OSTEGUNA,
2000-KO

politika

2 EAJ-EA-ETA harremanak

X

EUZKO ALDERDI JELTZALEAK ATZO ADIERAZI ZUENEZ, LIZARRA-GARAZIKO «ESKEMAK» INDARREAN JARRAITZEN DU

«Fase bat itxi den arren», marko berri bat
lortzeko lanean jarraituko du EAJK

Ibarretxek eta EAJren Asanblea
Nazionalak ETArekin hitz
egindakoaz «xehetasun» guztiak
zituztela esan zuen Arzalluzek

Joseba Arruti / Bilbo
<
«FASE bat itxi da, baina beste
batzuk etorriko dira atzetik».
Horrela hitz egin zuen atzo
Xabier Arzalluz EBBko lehen-
dakariak EAJ, EA eta ETAren
artean akordio bat lortzeko
saioak porrot egin ostean
—hala adierazten dute egu-
notan ezagutarazi diren do-
kumentuek—. «Gaur egun ez
dugu ETArekin berba egiten
jarraitzeko inolako espektati-
barik, baina horrek ez du
esan nahi etorkizunean egin-
go ez dugunik», zehaztu zuen
Arzalluzek.

Garaegunkariak iragan as-
teburuan argitara emandako
dokumentuen inguruko ikus-
puntua azaltzeko eta horrek
egoera politikoan izango duen
eraginari buruzko gogoeta
egiteko azaldu zen prentsau-
rrekoan atzoEAJko burua,
Joseba Egibarrekin batera.
Etorkizunari begira Arzallu-
zek esan zuen «bakearen al-
deko aktibistak» direla, eta
bake bidean lan egiten jarrai-
tuko dutela.

Egoera berrian Lizarra-Ga-
raziko «eskemak» baliagarria
izaten jarraitzen duela ohar-
tarazi zuen, eta esparru poli-
tiko berri batera abiatzeko
gutxieneko adostasunak bila-
tzen ahaleginduko direla na-
barmendu zuen, eta hori ezi-
nezkoa bada, ezberdintasu-
netik elkarlanean aritu ahal
izateko formulak bilatuko di-
tuztela esan zuen Arzalluzek.
Bide horretatik aurrera jotze-
ko, HBri «modu autonomoan»
jarduteko eta «nortasun pro-
pioa» azaltzeko eskatu zion.

Bestalde, Ibarretxe lehen-
dakariak eta EAJren Asan-
blea Nazionalak ETArekin
izandako elkarrizketen ingu-
ruko «xehetasun» guztiak eza-
gutzen zituztela adierazi
zuen. Bestalde, Eusko Jaur-
laritza egokordagoela adierazi
zuen EBBko lehendakariak,
eta legegintzaldi osoa bete
ahal izango duela.

dbarretxe bota nahi badute

zentsura mozioa aurkeztu be-
harko diote», esan zuen EBB-
ko buruak. «Aiztoa sartu nahi
badiote, saia daitezela, edo
utz dezatela bakean, baina ez
diezaiotela eskatu berak bere
buruari sartzear.

Xabier Arzalluzek gogor jo
zuen Aznarren eta bere go-
bernuaren jokabidearen kon-

Elkarlanean aritzeko, HBri «modu
autonomoan eta nortasun

propioarekin» jarduteko eskatu
zion EBBko buruak

XABIER ARZALLUZ

Eusko Jaurlaritza
dbarretxek

legegintzaldia

amaituko duela

uste dut»

tra. «<Aznarrek asko hitz egi-
ten du, baina elkarrizketaren
alde ez du deus egiten, bera-
rekin berba egitea horma ba-
tekin egitearen parekoa da»,
esan zuen.

PP ere ez zen onik atera Ar-
zalluzen kritiketatik. <Ez dute
frankismoa gaitzetsi. HB, gai-
tzespen hitza erabili barik

«Botoekin eraikitako frankismoan
bizi» garela eta Aznarrekin hitz

egitea «<hormarekin egitea bezala»
dela iritzi zion buruzagi jeltzaleak

Joseba Egibar
eta Xabier
Arzalluz
EAJko
burukideak,
atzo ETAren
agiriei buruz

eskainitako

- agerraldian.
JOSU ETXEBARRIOSTE

izan arren, ETAren ekintzen
aurka azaldu da. Baina ez
PPk, ez Mayor Orejak, ez Itur-
gaitzek ez dute gaitzespen hi-
tza erabiltzen frankismoa be-
zain gauza ikaragarria konde-
natzeko». Hori dela eta,
egungoa «botoekin eraikitako
frankismoa» dela esan zuen,
eta hori demokrazia denik

ETAK EAJren eta EAren fnabardurei emandako ezetza

XABIER ARZALLUZ

idatzia 1998ko iraile-

na hausteko aitzakia

da. Arzalluzen berbe-

nuen arren, ETAKk ez

EAJko Euzkadi Buru
Batzarreko lehenda-
kariak atzo aditzera
eman zuenez, ETAk
bere idatzietako bat
«ezkutatu» du, eta ez
du agerrarazi Gara
egunkariak iragan as-
teburuan argitara
eman dituen doku-
mentuetan.

Buruzagi jeltzaleak
ezagutzera eman zuen

koa da, eta bertan
ETAK ez zituen onar-
tzen EAJk erakunde
armatuaren akordio-
proposamenari egin-
dako «iiabardurak».
Arzalluzen esane-
tan, ETArekin adosta-
suna bilatzeko saioek
«<huts egin» zuten, eta
ez zen hiru aldeen ar-
teko adostasunik lor-
tu. «Ondorioz, su-ete-

gisa akordio horiek be-
te ez izana egotzi zigu-
nean, ETA gezurretan
ari zen», adierazi zuen.

Bere aburuz, akor-
dioa lortu ahal izateko
prozesuan hiru aldeek
elkarri emandako do-
kumentuak ezagutze-
ra eman izana ETAk
«EHren munduaren
aurrean» bere jokabi-
dea zuritzeko saio bat

tan, «mundu horrek ez
du ulertu ez onartu
ETAren jokabidea, eta
lurrikara bat sortu da
hor barruan».
Bestalde, ETAk
azaldutako «desleial-
tasunar izan zuen hiz-
pide EBBko buruak.
«Dokumentuak hiru
aldeen adostasunik
gabe ezagutzera ez
ematea hitzartu ge-

du hori bete; eta hu-
rrengoan kontu han-
diagoz ibiliko gara».
Gainera, ETArekin
hitz egiten aritu zire-
nean, haren jokabidea
«<inposiziozkoa» izan
zela gaineratu zuen.
Lehen agiriari ados
egon gabe ziligua jarri
izana klandestinitate-
aren gorabeherei ego-
tzi zien Arzalluzek.



Politika

EAJ-EA-ETA harremanak

EAk «elkarrizketan oinarritutako
irtenbidearen» aldeko apustua berretsi du

ETAren proposamenek «errealismo politiko falta» dutela esan zuen Gorka Knorrek

Joseba Arruti / Bilbo
<
Indarkeriari aurre egiteko
«aurrerantzean ere elka-
rrizketan oinarrituriko
irtenbide bat lortzeko
lanean gogor ariko dela»
adierazi zuen atzo Eusko
Alkartasunak. ETArekin
«inolako akordiorik» lortu
zenik ukatu eta erakunde
armatuaren proposame-
nek «errealismo politiko-
rik ez» dutela azpimarra-
tu zuen Gorka Knarrek.

EUSKO ALKARTASUNAK
«elkarrizketaren bidez indar-
keriari amaiera emateko
irtenbideen bila jarraituko»
duela adierazi zuen atzo Gor-
ka Knorr idazkari nagusiak.
Adierazpen horiek ETA, EAJ
eta EAren arteko elkarrizke-
tetan erabilitako dokumen-
tuak ezagutzera eman izana-
ren ondorioz EAren Batzorde
Eragileak herenegun Gastei-
zen landutako adierazpena-
ren berri ematean egin zituen
Knorrek.

EAren adierazpenean esa-
ten denez, Garak kaleratuta-
ko agiriak «ETArekin elkarriz-
keta suspertuz Eusko Alkar-
tasunak izandako harre-
manen gaineko alde zehatz
baten bertsioa dira, osagabea
gainera». Dena den, «gure
alderdiak ETArekin inongo
akordiorik ez zuela lortu
ikusten da, ETAk uko egin
baitzion jarri zitzaizkion bal-
dintzak onartzeari», dio
EAren adierazpenean.

Akordioa / interpretazioa ¢
EAJk eta EAk ziurtatu dute
ez zutela ETArekin hitzar-
menik egin, beraiek eginda-
ko fnabardurak ETAKk ez
zituela onartu argudiatuz.
Baieztapen horri eusteko
ETAk 1998ko irailean EAJri
bidali zion gutuna ezaguta-
razi dute jeltzaleek. EAKk,
ildo beretik, argitara eman
gabe, bi idazki ekarri ditu
gogora argudio gisa: berak
jasotakoa eta ETAri igorrita-
ko erantzuna (Nabardurak
onartu ezean akordioa balio-
rik gabe uzteko eskatuz).
Azalpen hauek guztiak kon-
tuan hartuta ere, zaila da
gertatutako hitzarmen gisa
ez ulertzea. Batetik, beste bi
agirik hitzarmena izan zela

TXEMA FERNANDEZ / EFE

Onintza Lasa, Gorka Knorr eta Rafa Larreina atzo EAren batzorde eragilearen agiria azaldu zutenean.

GORKA KNORR

ETAren jokabidea

ETA bere
inguruan jasotako
kritikei aurre
egiten saiatu da
dokumentu horiek
kaleratuz

Gorka Knérrek adierazi
zuenez, EAk «aniztasun poli-
tikoaren eta giza eskubideen
exijentzia» jarri zion mahai
gainean ETAri akordio bat

lortzeko, eta erakunde arma-
tuak ez zuen onartu.

Kritikei aurre eginez

Eusko Alkartasuna ez dator
bat «elkarrizketaren bide
honetan saiatu izanagatik»
jaso dituen kritikekin. Gaine-
ra, EAk ez deritzo aipatu
puntuetan oinarritutako
balizko akordioa «indarkeria
zaleen aurrean belaunika-
tzea» izango zenik, aipatu
ardatzak alderdiaren barne
arauetan jasotzen direlako.
Ildo horretatik, Espainiako
gobernuari, PPri eta PSE-
EEri «kritikatzeari utzi eta

alternatibak eskaintzeko»
eskatu zien EAko idazkariak.

Elkarrizketetako agiriak
argitara eman izana ETAk
«bere inguruan» jasotako kri-
tikei aurre egiteko saiakera-
tzat jotzen ditu EAk. Kno-
rrentzat, ETAren proposame-
netan ez dago «errealismo
politikorik». «<Abertzale bati
galdetzea ea sei herrialdeetan
egindako hauteskunderik
nahi duen, egunero mezatara
doan katoliko bati Jainkoa-
gan sinesten duen galdetzea-
ren parekoa da. Kontua da
nola lortu errealismoz hori
ahalbidetzea», esan zuen
Knérrek.

Hitzarmena aukera gisa

ulertarazten dute: lehenik,
ETAk EAJri eta EAri 1999ko
otsailean, su-etenaren lehen

